
ABSTRAK 

Kawasan kajian ini menganjur dari Te1uk Likas mengarah ke utara hingga ke Telukan 

Gantian. Ia terdiri daripada Formasi Crocker yang berusia Eosen Akhir hingga Miosen 

Awal dan endapan aluviurn. Hasil cerapan lapangan menunjukkan unit batuan bagi 

Formasi Crocker di kawasan kajian terdiri daripada unit batu pasir masif, unit se1ang lapis 

batu pasir dengan syal, unit syal kelabu dan unit syal merah. Arah tegasan bagi Formasi 

Crocker di kawasan kajian didapati bertrend timur laut -barat daya dan barat laut

tenggara. Terdapat 7 stesen persampelan untuk analisis geokimia iaitu Sungai Menggatal, 

Telukan Gantian, Pantai UMS, Sungai Darau, Sungai Likas, Sungai Inanam dan Teluk 

Likas. Taburan unsur-unsur surih (Cr, Cu, Pb dan Zn) di kawasan sungai adalah lebih 

tinggi berbanding di sepanjang pantai. Ini kerana sungai di kawasan kajian mempunyai 

kandungan lempung yang tinggi. Lempung ini di tafsirkan berasal daripada syal 

terluluhawa dari Formasi Crocker yang te1ah diangkut melalui air sungai dan diendapkan 

di sepanjang sungai yang terdapat di kawasan kajian. Secara keseluruhannya, unsur surih 

yang paling melimpah di kawasan kajian adalah unsur Zn yang mencapai sehingga 165.33 

bpj manakala unsur yang paling sedikit ialah unsur Cr dengan purata kepekatan 3.05 bpj. 

Oi kawasan sekitar muara Sungai Inanam di stesen Teluk Likas, unsur Pb berada di bawah 

had pengeSanan mungkin kerana pH yang terlalu beralkali dan kandungan bahan organik 

yang rendah. Secara keseluruhannya, nilai pH adalah semakin bertambah dari sungai ke 

pantai. Kepekatan unsur surih, kandungan bahan organik dan kandungan lempung pula 

semakin berkurang dari sungai ke pantai. Ini menunjukkan bahawa apabila pH rendah, 

kepekatan unsur surih, kandungan bahan organik dan kandungan lempung semakin 

bertambah. Hubungan ini telah ditunjukkan oleh sampel dari stesen sungai di kawasan 

kajian. Hubungan sebaliknya ditunjukkan di stesen pantai. Punca kelimpahan unsur surih 

di kawasan kajian dipercayai berasal daripada proses-proses geologi , hasil aktiviti 

manusia dan sisa perindustrian. Tindakan ombak dari arah barat laut memainkan peranan 

penting untuk menerangkan kekurangan unsur surih di stesen pantai kawasan kajian. 

Kandungan lempung memainkan peranan penting untuk menjerap unsur surih di kawasan 

kajian berdasarkan hubungannya yang positif di hampir kesemua stesen sungai yang 

mempunyai kandungan lempung yang tinggi. 

UMS 
UNIVERSITI MALAYSIA SABAH 



VI 

ABSTRACT 

The study area is located between Teluk Likas and Telukan Gantian. This area, built up by 

the Crocker Formation, Late Eocene to Early Miocene, is overlained by the Quaternary 

Sediments. It consists of massive sandstone, interbedded sandstone and shale, grey shale 

and red shale. Strike and dip of the Crocker Formation shows a trend of northeast

southwest and the tectonic forces was nortwest-southeast. There are seven stations for 

geochemistry studies which namely Menggatal River, UMS Beach, Gantian Bay, Darau 

River, Likas River, Inanam River and Likas Bay. The distributions of trace elements (Cr, 

Cu, Pb dan Zn) at the river is higher than the distribution at the coastal part of the area. 

This clay is interpreted to originate from weathered shale of the Crocker Formation which 

had been transported through the river and deposited along the river. The highest 

distribution of trace elements at the study area is Zn with 165.33 ppm whereas the lowest 

distribution is Cr. Near the Inanam Estuary at Likas Bay Station shown that the Pb is 

below the detection limit because the pH is too a1calic and there are lower content of 

organic matter. In its entirety, the pH values are increasing from the river to the beach. 

However, concentration of trace elements, organic contents and clay contents seems to 

lacking from the river to the beach. This is shown when the pH value is low, then the 

concentration of trace elements, organic contents and clay contents will increase. The 

relations are shown by samples from the river at the study area. Otherwise, it happens to 

samples from the beach. The source of the trace elemets is believed to formed from 

geological processes, mankind activities or from industrial activities. Wave actions from 

northwest can also describe the lacking of trace elements at the beach. The presence of 

clays is essential to absorb the trace elements at the study area as positive relations are 

found at almost all rivers. 

polihabluran (Qp), muskovit (Mu) dan rongga (R). Gambar yang 

diambil menggunakan nikol silang dengan skala pembesaran 4xl O. 

3.1 (b) Menunjukkan kehadiran kuarza monohabluran (Qm) dan plagioklas 40 

feldspar. Gambar yang diambil menggunakan nikol silang dengan 

skala pembesaran 4xlO. 

SENARAI LAMPmAN 

Muka surat 

ladual hasil analisis taburan saiz butiran 

Taburan saiz butiran sample pantai dan sungai berdasarkan segitiga 

USDA 

129 

l32 

Kalibrasi bagi larutan piawai untuk analisis AAS l34 

BABI 

PENDAHULUAN 

1.1 KA WASAN KAJIAN 

Penulisan disertasi ini bertajuk Geologi Am dan Geokimia Unsur Surih Endapan 

Resen di Kawasan Teluk Likas-Telukan Gantian. Kawasan kajian ini meliputi 

keluasan 48 lan2 dan disempadani oleh latitud U 06° 00' hingga U 06° 04.500' dan 

longitud T 116° 06' hingga T 116° 9'. 1a merangkumi 3 batang sungai utama iaitu 

Sungai Menggatal, Sungai Miliwat, Sungai Darau, Sungai Inanam dan Sungai Likas 

(Rajah 1.1). 

1.2 TUJUAN KAJIAN 

Tujuan bagi kajian yang dijalankan iill adalah seperti berikut: 

a. Mengkaji aspek-aspek geologi am seperti strati grafi , , geomorfologi, litologi 

dan struktur geologi yang terdapat di kawasan kajian serta menggunakan 

pengetahuan geologi dalam penafsiran keIja lapangan. 

b. Mengkaji tentang kepekatan dan taburan unsur-unsur surih iaitu Cr, Cu, Pb 

dan Zn yang terdapat pada sedimen sungai dan sedimen pantai di kawasan 

kajian. 

PETUNJUK 

Endapan Aluvium Kuartemari 

D Fonnasi Crocker 

DLaut 

~ Kontour 

Sungai 

D Anak Sungai 

1 2 3 km 

I 
Skala 

Rajah 1.1 Peta lokasi dan kedudukan kawasan kajian. 

1.3 METODOLOGlKAJIAN 

Metodologi kajian yang digunakan untuk mencapai tujuan kajian terbahagi kepada 

empat peringkat iaitu: 

1.3.1 Persediaan Awal 

1.3.2 Kerja Lapangan dan Persampelan 

1.3.3 Kajian Makmal 

1.3.4 Penulisan Laporan 

1.3.1 Persediaan Awal 

Persediaan awal yang dilakukan adalah perkara-perkara awal yang dilakukan setelah 

mendapat tajuk bagi penulisan disertasi ini. Ia dilakukan sebelum persediaan ke 

lapangan dibuat. Diantara persediaan aWal yang telah dibuat ialah mencari bahan 

rujukan berkenaan tajuk dan kawasan kajian. Bahan-bahan rujukan ini diambil dari 

buku, jurnal, majalah, buletin, laporan tahunan Persatuan Geologi, disertasi dan 

internet. Bahan-bahan rujukan diperolehi dari Perpustakaan Universiti Malaysia 

Sabah, Jabatan Mineral dan Geosains Malaysia, Jabatan Ukur Tanah dan Pemetaan 

Malaysia, Jabatan Kerja Raya Kota Kinabalu, Jabatan Perangkaan dan Jabatan 

Kajicuaca. 

Pemerhatian gambar foto udara telah dibuat di Jabatan Ukur Tanah dan 

Pemetaan (JUPEM) untuk mendapatkan data-data seperti lineamen dan sempadan unit 

batuan serta data topografi kawasan kajian (Jadual 1.1 dan 1.2). 

Jaduall.l lalur penerbangan dan gambar fotoudara yang dirujuk 

lalur Penerbangan No. Gambar Fotoudara 

SAC 072 L6N 157 - 166 

SAC 072 L7S 115 - 123 

SAC 073 L20S 1 - 8 

SAC 074 L9S 21-29 

SAC 074 L8N 42 - 50 

Jadual 1.2 Peta topografi yang digunakan 

Siri Syit Kawasan Tahun Skala 

T735 6/116/13 TELIPOK 1982 1: 50,000 

1.3.2 Kerja lapangan dan Persampelan 

Kerja lapangan yang pertarna dilakukan untuk meninjau dan rnelihat ciri-ciri kawasan 

kajian secara urnurn serta mengenalpasti lokasi singkapan yang boleh digunakan untuk 

mencerap data. Kerja lapangan yang dilakukan untuk kali kedua pula bertujuan untuk 

mencerap dan mengambil data-data geologi seperti jurus dan kerniringan bagi lapisan, 

sesar dan kekar, litologi, tekstur batuan dan struktur geologi yang lain seperti lapisan 

silang, flut, lipatan, ketakselarasan, kesan beban dan lain-lain struktur geologi. 

Persampelan dilakukan dengan mengambil sampel batu pasir dari Formasi 

Crocker untuk dianalisis di rnakmal. Bagi sampel sedimen di sepanjang dasar dan 

tebing-tebing sungai, sampel tanah diambil dengan menggunakan t untuk analisis 

geokimia sedimen sungai di Sungai Inanam, Sungai Miliwat dan Sungai Menggatal. 

Persampelan bagi sedimen pantai pula dilakukan di sepanjang pantai dengan jarak 

persampelan adalah diantara 100 hingga 150 meter diantara setiap stesen mengikut 

kesesuaian. Persampelan sedimen pantai yang terlibat ialah di sepanjang Telukan 

Gantian, Pantai UMS dan Teluk Likas. Terdapat 26 sampel yang telah diambil di 6 

stesen utama dari sungai dan pantai di kawasan kajian untuk analisis kepekatan unsur 

surih. 

1.3.3 Kajian Makmal 

Untuk kajian geologi am dan geologi struktur, sampel batu pasir segar dari Fonnasi 

Crocker diambil dan dibuat irisan nipis. Setelah irisan nipis dibuat, slaid irisan nipis 

dilihat dibawah rnikroskop pantulan cahaya dan analisis petrografi dilakukan. 

Untuk analisis geokimia pula, beberapa kajian makmal dilakukan 

menggunakan sampel tanah atau sedimen di sepanjang sungai di kawasan kajian. 

Kesemua eksperimen ini dilakukan untuk menentukan parameter-parameter berikut: 

a. nilai pH 

b. kandungan air 

c. kandungan bahan organik 

d. analisis saiz butiran 

e. kepekatan unsur-unsur surih( Cr, Cu, Pb dan Zn) 

a. Analisis pH 

Pengukuran pH sampel bagi sedimen sungai dan pantai diambil dengan menggunakan 

model Cyber Scan500 pH. Sebanyak 109 sampel yang segar direndam di dalam air 

suling selama setengah jam sebelum analisa dibuat. Kemudi~ pH meter diselaraskan 

dengan menggunakan larutan penimbal. Selepas setengah jam tersebut, sampel yang 

direndam diuji dengan meletakkan pH meter ke dalam sampel dan nilai bacaan yang 

diperolehi diambil. 

b. Analisis Kandungan Kelembapan, Wo 

Sampel yang segar ditimbang dan dimasukkan ke dalam oven 10SoC semalaman 

untuk mengeringkannya. Selepas semalaman, sampel tersebut ditimbang semula dan 

kandungan air yang hilang dari sampel dihitung menggunakan rumus di bawah: 

% kandungan air = berat sampel (awal) - berat sampel (kering) x 100 
dalam tanah berat sampel (kering) 

c. Analisis Kandungan Bahan Organik 

Sampel kering yang digunakan untuk analisis kandungan air dibakar di dalam oven 

400°C selama semalaman. Selepas semalaman, sampel tersebut ditimbang semula dan 

kandungan bahan organik dalam sampel dihitung menggunakan rumus berikut: 

% kandungan bahan = berat sampel (kering) - berat sampel (dibakar) x 100 
organik dalam sampel berat sampel (dibakar) 

